
Am Famhair Mosach  (8)
Fhad ’s a bha  am famhair a’ sealltainn a-mach air an uinneig, 

thòisich e a’ faireachdainn duilich airson cho suarach ’s a bha e ris a’ chloinn.  “ Nach mise a bha mosach!” ars esan ris fhèin.  “ A-nis, tha fios agam carson nach tigeadh an t-earrach an seo.”
Cuiridh mi am balach beag bochd sin air mullach na craoibhe agus an dèidh sin leagaidh mi am balla grànda sin.  Bidh mo ghàrradh na àite-cluich don chloinn gu bràth tuilleadh.”  Bha e uabhasach duilich airson na rinn e.

An uair sin, thàinig e a-nuas an staidhre air a shocair agus dh’fhosgail e an doras gu faiceallach.  Chaidh e a-mach dhan ghàrradh ach nuair a chunnaic a’ chlann e ghabh iad eagal cho mòr ’s gun do theich iad air falbh.  Thill an geamhradh don ghàrradh a-rithist.  Bha aon leanabh fhathast air fhàgail sa ghàrradh.  Chan fhaca esan am famhair a’ tighinn idir oir bha a shùilean làn deòir.

Choisich am famhair a-null thuige air a shocair agus thog e suas na làimh e.  Chuir e an-àirde don chraoibh e agus thàinig blàthan air a’ chraoibh anns a’ bhad.  Thill na h-eòin agus thòisich iad a’ seinn innte.  Shìn am balach beag a-mach a dhà làimh agus chuir e mu amhaich an fhamhaire iad.  An sin thug e pòg dha.  Nuair a chunnaic a’ chlann eile nach robh am famhair mosach tuilleadh, thàinig iad air ais don ghàrradh agus còmhla riutha thàinig an 

t-earrach.   

A.
Lorg còig rudan a rinn am famhair nuair a thàinig e a-nuas an staidhre –

B. 

1. Dè rinn a’ chlann nuair a nochd am famhair?

2. Sgrìobh a-mach seantans a tha a’ sealltainn dhuinn nach robh eagal aig a’ bhalach bheag ron fhamhair.

3. Innis carson a chòrd deireadh an sgeòil riut.

C.

 Lorg 10 ainmearan san earrainn.

 A-nis, sgrìobh iad ann an òrdugh na h-aibideil.

 A-nis, sgrìobh pìos-bàrdachd don fhamhair !

